
Magsisimula Ang Rebyu ng Iyong Pagiging Kwalipikado Para sa 
Karagdagang Tulong Sa Gastos sa Plano ng Medicare Para sa De-resetang 
Gamot: Ang Ilang Mga Bagay na Dapat Mong Malaman Agosto 2006

Kung tumatanggap ka ng karagdagang tulong sa iyong 
mga gastos sa plano ng Medicare para sa de-resetang 

gamot, maaari kang kontakin ng Social Security tungkol 
sa iyong katayuan. Sisiguraduhin ng rebyu na ito na ang 
mga benepisyaryo na tumatanggap ng karagdagang tul-
ong ay kwalipikado pa rin at nakukuha nila ang lahat ng 
mga benepisyo na karapat-dapat nilang makuha. Kahit 
na hindi ka tinawagan ng Social Security, maaari mong 
iulat ang isang pagbabago sa iyong katayuan. Sa ganoong 
kaso, ang proseso ng rebyu ay maiiba at tatanggap ka ng 
paunawa na magpapaliwanag nito.

Kailan gagawin ng Social Security 
ang rebyu na ito?

Sa ilalim ng batas, ang mga rebyu ay dapat magsimula sa 
loob ng unang 12 buwan ng iyong pagiging kwalipikado. 
• Kung ikaw ay naging kwalipikado sa pagitan ng Enero 

at Abril 2006, o nag-aplay noong 2005 at naging 
kwalipikado sa Enero 2006, ang iyong rebyu ay 
maaaring isagawa nang kasing aga ng Agosto 2006.

• Kung ang iyong pagiging kwalipikado ay nagsimula 
sa Mayo 2006, o pagkatapos noon, ang iyong rebyu ay 
hindi magsisimula bago ng Agosto 2007.

Paano makikipag-alam sa akin 
ang Social Security?

Ang Social Security ay magpapadala sa iyo ng sulat. 
Kasama sa sulat ang ipinapakita ng aming mga rekord at 
sasabihin sa iyo kung ano ang susunod na dapat mong 
gawin. Kung ang impormasyon na ito ay tama, wala 
kang dapat gawin. Kung ito’y nagbago, hihilingin ka 
naming ibalik ang isang pahinang sulat, na kasama ng 
pinadala sa koreo, sa Social Security sa loob ng 15 araw.

Mahalagang Paunawa: Ang pagtaas ng cost of living 
(gastos sa pamumuhay) sa iyong benepisyo sa Social Security 
ay hindi ituturing na isang pagbabago sa iyong sitwasyon. 
Huwag isauli ang sulat upang mag-ulat ng pagtaas ng cost of 
living sa iyong benepisyo sa Social Security.

Ano ang mangyayari kung ang aking 
sitwasyon ay nagbago?

Kung isinauli mo ang sulat, at ipinapahayag mo na 
nagbago ang iyong sitwasyon, papadalhan ka namin 
ng isang pormularyo na tinatawag na “Social Security 
Administration Review of Your Eligibility for Extra Help” 
— “Rebyu ng Pamamahala ng Social Security ng Iyong 
Pagiging Kwalipikado para sa Karagdagang Tulong” 

na iyong sasagutan. Bibigyan ka ng 30 araw upang 
sagutan at isauli ang pormularyong ito. Kung sinagot 
mo ang pormularyo sa loob ng 30 araw na panahon, ang 
anumang mga kinakailangang pag-akmâ sa karagdagang 
tulong ay magkakabisa sa Enero ng susunod na taon, 
basta pareho pa rin ang iyong marital status. Halimbawa, 
kung nagpadala kami ng isang sulat sa Agosto 2006 at 
isinauli mo ang rebyu na pormularyo na nagpapakita 
ng pagbabago, ang anumang pag-akmâ sa iyong 
karagdagang tulong ay magkakabisa sa Enero 2007.

Kapag nirebyu ang aking sitwasyon, ano ang 
mangyayari sa aking karagdagang tulong?

Ang alinman sa mga sumusunod ay maaaring mangyari:
• Walang pagbabago sa halaga ng karagdagang tulong 

na natatanggap mo;
• Pagtaas sa halaga ng karagdagang tulong na 

natatanggap mo;
• Pagbaba sa halaga ng karagdagang tulong na 

natatanggap mo; o kaya
• Pagtatapós ng iyong karagdagang tulong.

Ang Social Security ay magpapadala sa iyo ng sulat 
na magpapaliwanag kung paano nagawa ang desisyon. 
Kung sa palagay mo’y mali ang desisyon, magkakaroon 
ka ng karapatang apelahin ito. Ipapaliwanag ng sulat ang 
iyong mga karapatan sa pag-apela.

Paano ako makakakuha ng 
karagdagang impormasyon?

Para sa impormasyon tungkol sa Plano ng Medicare 
Para sa De-resetang Gamot o sa ibang mga isyu ng Medicare, 
bisitahin ang www.medicare.gov sa Internet o tumawag nang 
libre sa 1-800-MEDICARE (1-800-633-4227); 
(TTY 1-877-486-2048).

Para sa impormasyon tungkol sa karagdagang 
tulong sa mga gastos na may kinalaman sa Plano ng 
Medicare Para sa De-resetang Gamot o pangkalahatang 
impormasyon tungkol sa Social Security, bisitahin 
ang aming website sa www.socialsecurity.gov. Maaari 
mo ring tawagan ang Social Security nang libre sa 
1-800-772-1213; (TTY 1-800-325-0778).

Kung tumawag ka, mangyaring ihanda ang iyong 
sulat sa tabi mo. Makakatulong ito sa amin na sagutin 
ang iyong mga katanungan.

